
Қазақ тілі мен әдебиеті  пәнінің  мұғалімі Маймурунова Куралай Акжолқызының

қысқа   мерзімдік сабақ жоспары

Қарағанды -2014 жыл

Пәні: қазақ тілі 
Кабинеті: 204
Сыныбы: 6

Мерзімі: 09.10.2014 ж.
Уақыты: 02.00-02.45
Тақырыбы: Ұлттық валюта
Мақсаты: әр елдің  валютасы туралы мағлұматтарды оқушылардың өзідігінен оқып-білулеріне ықпал  ету, ауызекі сөйлеу дағдыларының жетілуіне, оқушылардың шығармашылықпен жұмыс істеуіне жағдай жасау.
Міндеттері:
1.Тілді  үйрену мен коммуникативтік  қарым-қатынасты жетілдіруге бағытталған міндеті: АКТ-ның мүмкіншіліктерін пайдалана отырып, ұлттық валюталар туралы жаңа сөздік  қорды ,тілдік бірліктерді, төл дыбыстарды сауатты жазуға және сөйлеуге  үйрену.
2.Сын тұрғысынан ойлауды жетілдіруге байланысты міндеті: берілген тапсырмаларды  сыни түрғыдан орындай  алуға, нақты өмір жағдайымен байланстыруға және бірін-бірі  шынайы бағалай  алуға ықпал ету.
3.Топтық жұмысқа бағытталған міндеті: топпен жұмыс арқылы  оқушылардың  әлеуметтенулеріне, ортақ ойға, пікірге  келулеріне  жол сілтеу.
Қолданылған модульдері: 1.Оқыту мен оқудағы жаңа тәсілдер; 2.Сыни тұрғыдан ойлауға үйрету; 3.Оқыту үшін бағалау және оқуды бағалау; 4.Оқыту мен оқуда АКТ-ны пайдалану; 5.Талантты және дарынды балаларды оқыту; 6.Оқушылардың жас  ерекшелігіне  сәйкес  оқыту; 7.Оқытуды басқару және көшбасшылық.

Стратегиялар:  СТО-ның «Ассоциация» «Ой  шақыру», «Ыстық» орындық», «Семантикалық карта», «Жағдаяттық сұрақтар», Ойлаудың «алты қалпағы», диалогтік оқыту, «Бес  жолдық өлең» т.б.
	Сабақ кезеңдері

Уақыты
	Жоспар мазмұны
	Мұғалімнің іс-әрекеті
	Оқушының іс-әрекеті
	Бағалау
	Ресурстар: осы іс-әрекет үшін маған қандай құралдар қажет?

	Кіріспе
5 мин.

	Ұйымдастыру кезеңі.

Топқа бөлу
	1.Сабаққа  психологиялық тұрғыдан дайындық.
«Шар» тренингі. 

 Мұғалім:
-Балалар, сендердің  қолдарыңда үлкен шар бар деп елестетіңдер. Ол шар барған сайын үлкейіп, сендерді жоғары тартып бара жатыр. Қолдарыңды  көтеріңдер. Кәнекей, барлығымыз қолымыздағы  шарды  босатып, барлық кедергілерді, қорқыныш сезімімізді шармен бірге жібере  салайық.Сабақты  тек  жақсы көңіл-күймен бастайық.
2.Үй  тапсырмасын сұрау.

«Ыстық орындық»  стратегиясы  бойынша үй тапсырмасы  сұралады.

Мұғалім оқушыларға  допты  лақтырып, допты ұстаған оқушы ортадағы орындыққа  отырады.

3.Топтарды өзгертіп, қайта  құру  мақсатында  оқушыларға 3 елдің  валютасы  таратылады.  1-топта -«Қазақстан», 2-топта -«Ресей» және     3 –топта  -  «АҚШ» мемлекеттерінің атаулары жазылады.Оқушылар таңдап алған валютасына байланысты өз топтарын тауып отыруға тиісті.

	Оқушылар орындарынад тұрып, қолдарын көтеріп тренингі бойынша  барлық қимылдары жасап, жақсы көңіл-күймен сабақты бастайды.
Допты  ұстаған оқушы «Ыстық орындыққа отырып, өткен тақырыпқа  байланысты 5 сұраққа  жауап беруі  тиіс. Сұрақты әр топтағы  оқушылар қояды.  Жауап берген оқушы  допты  келесі топқа лақтырады. Осылай әр топтан 1 оқушыдан «Ыстық орындыққа»  отырып сұрақтарға  жауап береді.
Оқушылар  таңдап алған валютасына байланысты топқа бөлініп отырады.

 1-топ: Қазақстан –теңге. 2-топ: Ресей-рубль. 3-топ: АҚШ-доллар.
	Өте жақсы!
Керемет!
Жарайсыңдар, жақсы
Смайликтер, қошеметтеу, мадақтау.
Тамаша, керемет!
	Интербелсенді тақта.
Интербелсенді  тақта, орындық, доп.
3 елдің  валютасының үлгілері, топтардың  атаулары жазылған қағаздар.

	Тұсауке
сер 
10 мин.

	Қызығушы

лықты ояту сатысы
	1.Сабақтың  тақырыбын анықтау мақсатында «Ой шақыру» үшін оқушыларға төмендегі сұрақтар қойылады:
1.Біз топқа қалай бөліндік?

2.Осылай топқа бөлінгеніміздің  жаңа тақырыпқа  қандай қатысы бар?

3.Сабақтың  тақырыбы қандай  деп ойлайсыңдар?

4.Қолдарыңда  қай  елдің  валютасы бар?

2.Мұғалім интербелсенді тақтадан 3 елдің  валютасын көрсетіп, әр топқа  өз ақшасымен мұқият танысып, зерттеп қарауларын сұрайды.
3.Әр топ аудиожазбаны тыңдап, берілген сипаттама бойынша өз валютасын тауып, не бейнеленгенін төмендегі  семантикалық картага  толтыру  керек:
№

Мемлекет

Валютасы

Валютасында не бейнеленген?


	Оқушылар қолдарындағы валютаны қарап, танысып, қай елдің  ақшасы  екенін табады.Берілген сұрақтарға жауап бере отырып, сабақтың  тақырыбын анықтайды.Әр топ өз мемлекетін, валютасын атайды.

Әр топ өз ақшасын тақтадан көріп, қандай  суреттер бейнеленгенін анықтайды. 
Әр топ аудиожазбаны тыңдап, өз валютасын, ретін, мемлекетін, не бейнеленгенін тауып, кестені  толтырады. Топ  ішінде  өзара  дайындалып, спикер сайлап немесе топқа бөліп жауаптарын оқиды.


	Смайликтер, ауызша кері байланыс
Смайликтер, бір-бірін қошеметтеу,мадақтау.

	Интербелсенді  тақтадағы  флипчарт.
Интербелсенді  тақтадағы  флипчарт.
Интербелсенді  тақтадағы  аудиожазба, семантикалық карта.


	Негізгі бөлім
20 мин.
	Мағынаны тану сатысы
	1.Әр  топқа 3 түрлі жағдаяттық сұрақтар беріледі:

1-жағдаят: Сен  досыңа 310 ,465,620, 750 теңге қарызсың. Ақшасын қайтаруың  керек. Бірақ досың ақшасын доллармен қайтарып бер дейді.  Теңгені долларға  айырбастап, ақшасын қайтарып бер. 1 доллар – 155 теңге.
2-жағдаят: Сен  Мәскеуге туыстарыңа  қонаққа бардың. Анаң саған 4500,5000,6000,7000 берді.  Бірақ  Ресейде  теңгеге  ештеңе  сатып  ала  алмайсың.  Сондықтан да  ақшаны  рубльге  айырбастап ал.Ақшаның  курсы – 1 рубль - 4.8 теңге.  
3-жағдаят: Сен ата-анаң  күнделікті  тамақтануға берген ақшадан үнемдеп, ақша жинап жатырсың. Сенің  ақшаң 1400, 1600, 1800,2000 теңге   болды. Бірақ қазір  ақшаны доллармен жинаған пайдалы  екенін білесің бе? Ақшаңды  долларға  айырбастап қой.
1 доллар – 155 теңге.
2. 1-топ –«Теңге»,2-топ – «Рубль», 3-топ – «Доллар»  сөздеріне байланысты  сөзжұмбақ құрастыру  тапсырылады. Барлық сөздер валютаны сипаттайтын, тақырыпқа  қатысты  сөздер болуы  тиіс. 
Сергіту сәті.

«Қара жорға» биін билетіп, оқушыларды  сергіту.
3. «Бес  жолды  өлең» стратегиясының  шарты   бойынша «Теңге»  сөзіне  қатысты өлең  шығару  керек:
   1-жол:бір зат есім

   2-жол: екі сын есім
   3-жол: үш сөз іс-әрекет
   4-жол: төрт сөзден құралған сөйлем.
 5-жол: бір синоним сөз

	Үш топ берілген жағдаяттық тапсырманы орындау үшін 4 оқушы 4 түрлі  соманы бөліп  алады. Әркім өз сомасын есептеп, ауызша айтып береді.Басқа  топтар жауаптарын тексеріп отырады.

Оқушылар өз сөздеріне қатыстырып, сөзжұмбақ  құрастырады. Топта бір сипкер сайлап, жұмыстарын қорғауға  шығады.
«Қара жорға»  биін билейді.
Оқушылар топ  ішінде  «Ақша» сөзіне арнайы сипаттама  бере отырып, өлең  құрастырады.
	Смайликтер, бірін-бірі қошеметтеу,мадақтау, ауызша  кері байланыс.
Ауызша кері байланыс
Смайликтер, мадақтау.
Смайликтер, қолпаштау,мадақтау.
	Интербелсенді  тақтадағы  флипчарт.
Маркер, постер
Интерактивті тақта, «Қара жорға» биінің аудиожазба
Интербелсенді тақта.

	Қорытынды
5 мин.
	Ой толғаныс сатысы
	Эдвард де Бононың «Алты қалпақ» стратегиясы арқылы «Ақша»  тақырыбында өткен білімдерін қорытындылап, жүйелеу.
Алты  оқушыға  алты қалпақты  кигізіп, ақшаға байланысты қалпақтардың қызметіне қарай  сипатама беру тапсырылады.

1.Ақ қалпақ – ақпарат, анықтама.

2.Қызыл қалпақ – көңіл-күй, эмоция.

3.Қара қалпақ – логикалық негатив.

4.Сары қалпақ – логикалық позитив.

5.Жасыл қалпақ – шығармашылық иделар, жаңша мүмкіндіктер

6.Көк қалпақ – ұйымдастырушы, бағдар, шешім.


	Әр топтан екі оқушы қалпақты  киіп, қалпақтың қызметіне  қарай  жауапты  топпен бірге  ойластырып дайындалады. Қалпақ киген оқушылар қалпақтара байланысты «Ақша» сөзін сипаттап береді.

	Ду  қол шапалақ!
	Интербелсенді тақта, қалпақтар.

	Бағалау
5 мин.

	Бағалау

	1.Алдымен оқушылар «Блоб»  ағашы бойынша өздерін бағалау керек:

2. Әр топқа  бағалау  парақтары таратылады.Критерийлер бойынша  топтар бір-бірін бағалайы  тиіс.

Бағалау парағы:

№

Критерийлер

І топ

ІІ  топ

ІІІ топ

1

Сөздік  қоры                                                max: 3 балл

2

Мәтін құрастыра  алуы                              max:     3 балл

3

Сұрақты дұрыс қоя білуі
               max: 3 балл

4

Оқушылардың көзқарас  айтуы               max: 3 балл

5

Топтағы  ережені сақтауы және  сыйластық   max: 1 балл

6

Қорытынды баға

Өте  жақсы -11-13 балл

Жақсы -8-10 ұпай

Ортааша -5-7

3.Мұғалім топтық баға және өз бағалау  парағы  арқылы қорытынды  баға шығарады.
3. Оқушылардың  сабақтағы көңіл-күйлерін анықтау, сабақты  оқушылардың  бағалауы. Тақтада үш түрлі  көңіл-күй  ілініп тұрады. Сабақтағы көңіл-күйлеріне байланысты қолдарындағы  смайликті жабыстыруы  керек.

	Оқушылар өткен сабақ пен бүгінгі жауаптарын салыстыра  отырып, «Блоб» ағашындағы  бейнелерді бояйды.

Оқушылар әр топқа  таратылған бағалау  парақтарындағы критерийлері бойынша бір-бірін бағалап, спикер сайланып, берген бағаларын  оқиды.

Тақтада берілген үш түрлі  көңіл-күйдің біреуін таңдап, смайлик жабыстырып, сабақты бағалайды.


	«Блоб» ағашы.
Бағалау  парақшалары

Смайликтер


	Интербелсенді тақта. «Блоб» ағашы.

Бағалау парақшалары
Смайликтер жабыстырылған постер.

	
	Үйге тапсырма беру.
	1-топ. «Ақша» тақырыбына мақал-мәтелдер жаттау.
2-топ. «Ақша» тақырыбына жұмбақтар жаттау.

3-топ. «Ақша» тақырыбына жаңылтпаштар  жаттау.


	Оқушылар күнделіктерін ашып, үй тапсырмасын жазып алады.
	
	Интербелсенді  тақта.


Сабақты талдау
Күні: 16.10.2013ж.
Сыныбы: 6 
Сабақ қалай өтті?


Тізбектелген сабақтар топтамасындағы екінші сабақ бірінші  сабақпен тығыз байланысты болды. Оқушылар бірінші  сабақта «ақша» тақырыбында алған білімдерін, үйренген сөздерді, сөз тіркестерді, сөйлемдерді екінші  сабақта белсенді қолданып, сөйлеуге  тырысты. Сабақтың  тақырыбы -  « Ұлттық валюта». Бірінші  сабақта төл теңгеміз туралы толыққанды оқып-біліп, үйренген соң, бұл сабақта ұлттық теңгемен қатар Ресей  және АҚШ  валютасымен танысып, білулеріне  ықпал еттім. Бұндағы мақсат – өзге елдің валютасымен төл теңгемізді салыстыра отырып, оның еліміз үшін маңыздылығын ,біз үшін бірінші орында ұлттық теңге екенін көрсеткім келді. 
Сабақтың мақсаты - әр елдің  валютасы туралы мағлұматтарды оқушылардың өзідігінен оқып-білулеріне ықпал  ету, ұйымдастыру; ауызекі сөйлеу дағдыларының жетілуіне, оқушылардың шығармашылықпен жұмыс істеуіне ықпал ету. Сабақтың кезеңдері,  барлық тапсырмалар осы мақсаттың жүзеге  асуына қарай бағытталды. Алдымен сабаққа  психологиялық тұрғыдан дайындық жүргізілді. Дайындық «Шар» тренингі  арықлы  жүзеге асты. Балалар ойларындағы кедергі шарды ұшыру арқылы бойларындағы үрей, қорқыныш, сенімсіздікті бірге ұшырып жіберіп, сабақты жаөсы  көңіл-күймен бастады. Бұл тренинг сабақты жағымды нотамен бастауға септігін тигізді. Үй жұмысын тексеруде сын тұрғысынан ойлаудың «Ыстық орындық» стратегиясын қолдандым. Әр топтан стратегия  ережесі бойынша топтарға доп лақтыру арқылы 1 оқушыдан шығып, ыстық орындыққа отырды. Топтағы басқа оқушылар өткен тақырыпқа байланысты сұрақтар қойды. Бұл жерде дұрыс сұрақ қоя білген оқушылар да бағаланды. Осыдан кейін топқа қайта бөліну үшін мұғалім оқушыларға Қазақстан, Ресей және АҚШ елдерінің валюталарын таратып берді. Теңгені таңдаған оқушылар 1-топ, рубльді таңдаған оқушылар 2-топ, долларды таңдаған оқушылар 3-топ болды. Сабақтың  тақырыбын анықтау мақсатында «Ой шақыру» үшін оқушыларға түрткі болатын сұрақтар  қойылды:
1.Біз топқа қалай бөліндік?

2.Осылай топқа бөлінгеніміздің  жаңа тақырыпқа  қандай қатысы бар?

3.Сабақтың  тақырыбы қандай  деп ойлайсыңдар?

4.Қолдарыңда  қай  елдің  валютасы бар? Аталған сұрақтарға әр топ әртүрлі жауап беруге тырысты. Бұл түрткі сұрақтар арқылы оқушыға ой салып, сабақтың тақырыбын анықтадық. Тақырып анықталған соң, әр топ өз елінің  валютасын мұқият зерттеп қарап шықты. Себебі қызығушылықты ояту сатысының келесі  тапсырмасында оқушылар интербелсенді тақтадан әр елдің валютасына байланысты берілген сипаттаманы тыңдап, өз  елінің валютасын тауып, не бейнеленгенін, қандай ақша  екенін анықтап, семантикалық картаны толтырды.  Тапсырманы орындау үшін оқушы аудиожазбаны түсініп, өз тобының валютасын анықтау керек болды. Осы жерде оқушылардың алдыңғы тапсырма бойынша өз елінің валютасын қаншылықты зерттеп, қарағандары байқалды. 

Мағынаны тану сатысында үш топқа үш түрлі жағдаяттық тапсырма берілді. Жағдаятқа байланысты 1-топ долларды теңгеге, 2-топ теңгені рубльге, 3-топ теңгені долларға айналдырды. Бұл тапсырма оқушылардың  экономикалық сауаттылықтарын арттыруға ықпал етті. Тапсырма математика пәнімен тығыз байланысты болды.Сонымен қатар, бұл тапсырма арқылы оқушының қиындықты жеңіп, тығырықтан қаншалықты шыға алатындарын байқадым. Өз пәнімнен бесенділігі  төмен Забаннов Владимир деген оқушының  жағдаятты аса бір қызығушылықпен, бар ынтасын қойып орындап жатқанын көргенде, оның математикадан қабілеті жоғары екенін байқадым.Бұл тапсырма оқушылардың берген бағасы бойынша сабақта аса қызығушылықпен орындаған жұмыс болды.  Келесі тапсырмада топтар өз елінің валютасының  атауына байланысты сөзжұмбақ құрастырды. Бұнда  екі сабақ көлемінде үйренген барлық сөздік қорды пайдаланып, сол елдің валютасын сипаттайтындай сөзжұмбақ құрастыру  керек болды. Сөзжұмбақ құрастыруда  І топ өздерінің  сыни тұрғыдан ойлана алғандарын, тапсырмаға шығармашылық тұрғыдан келгендерін көрсетті. Ал ІІ топ  сөзжұмбақты толықтай құрастыра алмағандықтан, жұмыстары аяқталмай  қалды. Осындай шығармашыл жұмыстан соң  оқушылар «Қара жорға» биіне билеп, бір сергіп алып, сабақты жалғастырдық. Әр топ  «Бес жолды өлең» стратегиясы бойынша «Теңге» сөзіне қатысты өлең құрастырды. Өлеңнің   1-жолы:бір зат есім,
2-жолы: екі сын есім, 3-жолы: үш сөз іс-әрекет,  4-жолы: төрт сөзден құралған сөйлем,5-жолы: бір синоним сөзден болу керек. Оқушылар тапсырманы орындау үшін сөз таптарын еске  түсірді. Және де оқушылардың жауаптарынан сыни тұрғыдан ойлаудың интерпретация сияқты дағдысы байқалып тұрды. Себебі үш топтан үш түрлі болжам, жауап, ұсыныстар айтылды. 


Сабақты қорытындылайтын ой-толғаныс сатысында Эдвард де Бононың «Ойлаудың  алты  қалпағы» стратегиясы негізге  алынды. Әр топтардан жалпы  саны алты оқушыға қалпақтарды кигізіп, «ақша» сөзіне қатысты алты түрлі жауап тыңдалды. Жауаптар қалпақтардың қызметіне сай болу керек болды. 1.Ақ қалпақ – ақпарат, анықтама.2.Қызыл қалпақ – көңіл-күй, эмоция.3.Қара қалпақ – логикалық негатив.

4.Сары қалпақ – логикалық позитив.5.Жасыл қалпақ – шығармашылық иделар, жаңша мүмкіндіктер. 6.Көк қалпақ – ұйымдастырушы, бағдар, шешім. Өз топтарында ақылдасып, ойланған соң қалпақты оқушылап жауаптарын айтты. Әсіресе, қара қалпақ киген Сажида «ақша» сөзіне байланысты негативті пікірін, қызыл қалпақ киген Наталья өз эмоциясын, көңіл-күйін өте қызықты және  әсерлі жеткізді. Бұрын-соңды  сабақты қорытындылауда дәл осындай белсенділік танытып,  ұмтылмайтын оқушыларға шын мәнінде әсер еткен  осы «сиқырлы» қалпақтар екеніне көзім жетті. 


Сабақты бағалауда «Блоб» ағашын боядық. Өздерінің  мүмкіндіктеріне сенімділіктері артқанын  ағаштағы бұрынғыдан жоғары бейнені бояғандарынан білдім.Келесі кезеңде таратылған бағалау парақшаларын толтырып, критерийлері бойынша топтарды бағалады. Соңында мұғалім осы бағалауларды ескере отырып және өз критерийлері бойынша суммативті бағаны шығарып айтты. 
Сабақты осы жаңа форматта өткізу  барысында түсінгенім, неғұрлым оқушыға өз ойын, пікірін айтуға, шығармашыл ойлануға,  мүмкіндік берсек, соғұрлым оқушы үйренгенін,істегенін есте сақтайды, ұмытпайды. Қытайдың ғұламасы Конфуций «Естігенімді – ұмытамын, көргенімді – есте сақтаймын,өз істегенімді – меңгеремін» деп өте тапқыр және дұрыс айтқан. Тапсырманы оқушы  мұғалім көмегінсіз қалай да өзі орындау керектігін түсініп, өзінің барлық мүмкіндіктерін жан-жақты пайдаланады екен. Осы уақытқа дейін мен білімді оқушыға білімді дайындап берсе, енді оқушының өзі білім алуына мүмкіндік жасау керек екендігін түсіндім.
